
		ურთიერთთანამშრომლობის შესახებ
ქ. თბილისი                                                                                                          _____ __________________2020 წ.
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო (შემდგომში – სამინისტრო), წარმოდგენილი სამინისტროს ინფორმაციული ტექნოლოგიების დეპარტამენტის უფროსის,  მიხეილ ჯანიაშვილის  სახით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – ჯანმრთელობის ეროვნული სააგენტო (შემდგომში – სააგენტო), წარმოდგენილი სააგენტოს დირექტორის, თამარ მელიქიძის სახით, სსიპ-განათლების  მართვის საინფორმაციო სისტემა (შემდგომში - მართვის სისტემა), წარმოდგენილი მართვის სისტემის უფროსის, დიმიტრი ბერიძის სახით, შემდგომში, ერთობლივად, მხარეებად წოდებულნი,
ვხელმძღვანელობთ რა, საქართველოს მოქმედი კანონმდებლობით, მათ შორის, „პერსონალურ მონაცემთა დაცვის შესახებ“ საქართველოს კანონის მე-5 მუხლის „გ“ ქვეპუნქტით,  „საყოველთაო ჯანდაცვაზე გადასვლის მიზნით გასატარებელი ზოგიერთი ღინისძიებათა შესახებ“ საქართველოს მთავრობის 2013 წლის 21 თებერვლის N36 დადგენილების მე-4 მუხლის „ვ“ და „ვ1“ პუნქტით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 18 აგვისტოს N01-91/ნ ბრძანებით დამტკიცებული „სსიპ – ჯანმრთელობის ეროვნული სააგენტოს დებულების“ მე-2 მუხლის მე-2 პუნქტის „ე-ვ“ ქვეპუნქტებით მინიჭებული უფლებამოსილების ფარგლებში, ვთანხმდებით შემდეგზე:

მუხლი 1. მემორანდუმის საგანი
1.1. მემორანდუმის საგანია მართვის სისტემის მიერ სააგენტოსთვის, ყოველთვიურად, ყოველი თვის პირველ სამუშაო დღეს, დროის რეალურ რეჟიმში, წინა ყოველი თვის ბოლო კალენდარული დღის მდგომარეობით, წინამდებარე მემორანდუმის მე-3 მუხლით და N1 დანართით გათვალისწინებული წესით, განახლებული მონაცემების (სახელი, გვარი, დაბადების თარიღი და პირადი ნომრების მითითებით) მიწოდება  შემდეგი კატეგორიის პირთა შესახებ:
1.1.1. საჯარო სკოლის მასწავლებლები;
1.1.2.  საჯარო სკოლის ადმინისტრაციულ-ტექნიკური პერსონალი;
1.1.3. სახელმწიფოს მიერ დაფუძნებული პროფესიული საგანმანათლებლო დაწესებულების მასწავლებლები;
1.1.4. საქართველოს განათლების, მეცნიერების, კულტურისა და სპორტის სამინისტროს სისტემაში შემავალი იმ საჯარო სკოლის აღმზრდელი, სადაც ხორციელდება პანსიონური მომსახურება, სპეციალური ან კორექციული ზოგადსაგანმანათლებლო პროგრამები ან სწავლება იმ მოსწავლეებისათვის, რომელთაც ახასიათებთ საზოგადოებისთვის მიუღებელი, ნორმიდან გადახრილი ქცევა, რომელიც რეგისტრირებულია საქართველოს განათლების, მეცნიერების, კულტურისა და სპორტის სამინისტროს მონაცემთა ბაზაში ან რომლის შრომითი ურთიერთობა კონკრეტულ დაწესებულებაში დადასტურდება შესაბამისი დაწესებულების დირექტორის მიერ სამინისტროში წარდგენილი დოკუმენტით;
1.1.5. აფხაზეთის ავტონომიური რესპუბლიკის გალის ტერიტორიაზე მდებარე საქართველოს სახელმწიფო ზოგადსაგანმანათლებლო დაწესებულების მასწავლებლები;
1.1.6. საჯარო სკოლაში დასაქმებული საპენსიო ასაკს მიღწეული პრაქტიკოსი მასწავლებელი, რომელმაც თანხმობა განაცხადა „მასწავლებლის პროფესიული განვითარებისა და კარიერული წინსვლის სქემის დამტკიცების შესახებ“ საქართველოს მთავრობის 2019 წლის 23 მაისის №241 დადგენილებით განსაზღვრულ – საჯარო სკოლაში დასაქმებული საპენსიო ასაკს მიღწეული პრაქტიკოსი მასწავლებლის ფულადი ჯილდოს მიღებაზე;
1.1.76 .პროფესიული სტუდენტების შესახებ, მართვის სისტემის მიერ კომპეტენციის ფარგლებში წარმოებული საგანმანათლებლო დაწესებულებების რეესტრშიპროფესიული განათლების მართვის საინფორმაციო სისტემაში არსებულ მონაცემებზე დაყრდნობით;
1.1.87. სტუდენტების შესახებ, უმაღლესი საგანმანათლებლო დაწესებულებების რეესტრისგანათლების მართვის საინფორმაციო სისტემის მონაცემებზე დაყრდნობით. 
1.2. ამ მუხლის პირველი პუნქტით გათვალისწინებული ინფორმაციის მიწოდება ხორციელდება წინამდებარე მემორანდუმის და N1 დანართით გათვალისწინებული პირობების შესაბამისად.  

მუხლი  2. კავშირის უზრუნველყოფა 
2.1. მართვის სისტემის მიერ მონაცემების გამოგზავნა მიწოდება ხორციელდება „სამინისტროს“ და  მართვის სისტემის ინფრასტრუქტურის მეშვეობით, რომლებიც უზრუნველყოფენ მის გამართულ მუშაობასა და შეუფერხებლად გამოყენებას;
2.2. ინფორმაციის მისაწოდებლად მხარეთა შორის კავშირი მყარდება დახურული კერძო ქსელის (VPN) საშუალებით, რომელიც აიგება ინტერნეტ სერვისის პროვაიდერის საკომუნიკაციო არხების გამოყენებით. დახურული კერძო ქსელის აგებისას გამოყენებული ქსელური მოწყობილობა უნდა აკმაყოფილებდეს შემდეგ მინიმალურ მოთხოვნებს:
ა) მარშრუტიზაციისა და IPSec Tunnel ტექნოლოგიის მხარდაჭერა;
ბ) შიფრაციის პროტოკოლის 3DES მხარდაჭერა;
გ) ჰეშირების პროტოკოლის SHA მხარდაჭერა.
2.3. წინამდებარე მემორანდუმის ამოქმედებიდან 10 (ათი) სამუშაო დღის ვადაში სამინისტროს და  მართვის სისტემის უფლებამოსილი წარმომადგენლები  ერთობლივად უზრუნველყოფენ დახურული კერძო ქსელის (VPN) კონფიგურირებას (გამართვას).

მუხლი 3. მხარეთა  კომუნიკაციის პირობები, ინფორმაციის გამოთხოვისა და მიწოდების წესი
3.1. მონაცემების გამოთხოვა და სააგენტოსთვის ინფორმაციის მიწოდება ხორციელდება დროის უწყვეტ და რეალურ რეჟიმში (online რეჟიმში), წინამდებარე მუხლით და N1 დანართით გათვალისწინებული წესით. 


[bookmark: _GoBack]3.2. მემორანდუმით გათვალისწინებულ საკითხებზე მხარეები ერთმანეთის ინფორმირებას ახდენენ მათ მიერ განსაზღვრული, უფლებამოსილი პირების მეშვეობით, წერილობითი ფორმით, ელექტრონული ფოსტით ან/და სატელეფონო კომუნიკაციის გზით.

მუხლი 4. მხარეთა უფლება-მოვალეობანი
4.1. მართვის სისტემა ვალდებულია:
4.1.1. უზრუნველყოს მემორანდუმით გათვალისწინებული კავშირის უზრუნველსაყოფად საჭირო ღონისძიებები, საკუთარი ინფრასტრუქტურის გამართული და შეუფერხებელი მუშაობა;
4.1.2.  უზრუნველყოს ყოველთვიურად, ყოველი თვის პირველ სამუშაო დღეს, დროის რეალურ რეჟიმში, წინა ყოველი თვის თვის ბოლო კალენდარული დღის მდგომარეობით, პირველი მუხლის პირველი პუნქტით განსაზღვრულ პირებზე არსებული მონაცემების (პირადი ნომრების მითითებით) სააგენტოსთვის მისაწვდომობამიწოდება, ამ მემორანდუმით და  N1 დანართით განსაზღვრული პირობებით;
4.1.3. წინამდებარე მემორანდუმის ამოქმედებიდან 30 (ოცდაათი) სამუშაო დღის ვადაში მართვის სისტემა უზრუნველყოფს შესაბამისი სერვისების შემუშვებას და გატესტვას.

  4.1.43. მონაცემთა წვდომზე წინასწარ ცნობილი შეფერხებების ან ტექნიკური ცვლილების თაობაზე, აცნობოს მხარეებს, არაუგვიანეს 3 (სამი) სამუშაო დღით ადრე;

4.2. მართვის სისტემა უფლებამოსილია:
4.2.1. მოითხოვოს მხარეებისაგან წინამდებარე მემორანდუმით ნაკისრი ვალდებულებების დაცვა;
4.2.2. სააგენტოსაგან მოითხოვოს შესაბამისი საკომუნიკაციო საშუალებებისა და პროგრამული უზრუნველყოფის გამართულობა;
     
  

4.3. სააგენტო ვალდებულია:   

გამოთხოვილი მონაცემების დაცვის მიზნით, მიიღოს უსაფრთხოების შესაბამისი ზომები მათი არასანქცირებული ან/და შემთხვევითი დარღვევის, დაკარგვის,  შეღწევის, შეცვლის ან გავრცელების წინააღმდეგ, ასევე, არ დაუშვას მათი გამოყენება კანონიერ მიზნებთან (კანონით პირდაპირ გათვალისწინებულ მიზნებთან) შეუთავსებელი გზით. მემორანდუმის ფარგლებში მიღებული პერსონალური მონაცემები, გამოიყენოს მხოლოდ „საყოველთაო ჯანდაცვაზე გადასვლის მიზნით გასატარებელი ზოგიერთი ღინისძიებათა შესახებ“ საქართველოს მთავრობის 2013 წლის 21 თებერვლის N36 დადგენილების მიზნებისთვის.
      
4.4. სააგენტო უფლებამოსილია:
4.4.1. მოითხოვოს მხარეებისაგან წინამდებარე მემორანდუმით ნაკისრი ვალდებულებების დაცვა;
4.4.2. მართვის სისტემისგან მოითხოვოს შესაბამისი საკომუნიკაციო საშუალებებისა და პროგრამული უზრუნველყოფის გამართულობა;

4.5. სამინისტრო ვალდებულია:
4.5.1. უზრუნველყოს მემორანდუმით გათვალისწინებული კავშირის უზრუნველსაყოფად საჭირო ღონისძიებები, საკუთარი ინფრასტრუქტურის გამართული და შეუფერხებელი მუშაობა;
4.5.2. მონაცემთა წვდომზე წინასწარ ცნობილი შეფერხებების ან ტექნიკური ცვლილების თაობაზე, აცნობოს „მხარეებს“, არაუგვიანეს 3 (სამი) სამუშაო დღით ადრე;

4.6. სამინისტრო უფლებამოსილია,  მართვის სისტემისგან მოითხოვოს შესაბამისი საკომუნიკაციო საშუალებებისა და პროგრამული უზრუნველყოფის გამართულობა;

მუხლი 5. მხარეთა პასუხისმგებლობა და დავის გადაწყვეტის წესი
5.1. მხარეთა შორის სადავო საკითხები წყდება მოლაპარაკების გზით, შეთანხმების მიუღწევლობის შემთხვევაში, დავას განიხილავს სასამართლო, საქართველოს კანონმდებლობით დადგენილი წესით.
5.2. ამ მემორანდუმით ნაკისრი ვალდებულებების შეუსრულებლობისთვის მხარეები პასუხს აგებენ საქართველოს კანონმდებლობის შესაბამისად.
5.3. ამ მემორანდუმით გაუთვალისწინებელი საკითხები რეგულირდება საქართველოს კანონმდებლობით.

მუხლი 6.  ფორსმაჟორი
6.1.  მხარეები არ არიან პასუხისმგებელნი თავიანთი ვალდებულებების სრულ ან ნაწილობრივ შეუსრულებლობაზე, თუ ეს გამოწვეულია ფორსმაჟორული, მათ შორის, ისეთი გარემოებებით, როგორიცაა წყალდიდობა, ხანძარი, მიწისძვრა და სხვა სტიქიური მოვლენები, აგრეთვე, საომარი მოქმედებები, პანდემია, ეპიდემია, კარანტინი და სხვა,  თუ ისინი უშუალო ზემოქმედებას ახდენენ მემორანდუმის შესრულებაზე. ასეთ შემთხვევაში, მემორანდუმის შესრულების ვადა გადაიწევს შესაბამისი დროით, ფორსმაჟორულ გარემოებათა დასრულებამდე.
6.2.  მხარე, რომელსაც შეექმნა ფორსმაჟორული გარემოება, 3 (სამი) სამუშაო დღის ვადაში, აცნობებს მემორანდუმის სხვა მონაწილეებს ვალდებულების შეუსრულებლობის მიზეზებს და მათი შესრულების მოსალოდნელ თარიღს, რის შემდეგაც, ნაკისრი ვალდებულებების შესრულება შეიძლება გადაიდოს ფორსმაჟორის გაგრძელების ვადით ან მემორანდუმი შეწყდეს მხარეთა შეთანხმებით.

მუხლი 7. მემორანდუმის მოქმედების ვადა, შეწყვეტა და მასში ცვლილებები
7.1. წინამდებარე მემორანდუმი ძალაში შედის მხარეთა ხელმოწერის დღიდან და მოქმედებს განუსაზღვრელი ვადით.
7.2. წინამდებარე მემორანდუმი შესაძლებელია შეწყდეს ურთიერთშეთანხმებით. შეწყვეტა შესაძლებელია ასევე, მემორანდუმის ერთ-ერთი მხარის ინიციატივით, უპირობოდ, ნებისმიერ დროს, მემორანდუმის დანარჩენ მხარეთათვის, შეწყვეტამდე 15 (თხუთმეტი) კალენდარული დღით ადრე წერილობითი შეტყობინების გაგზავნის გზით. აღნიშნული ვადის გასვლისთანავე, მემორანდუმი ითვლება შეწყვეტილად.
7.3. წინამდებარე მემორანდუმში ცვლილებების და დამატებების შეტანა დასაშვებია მხარეთა ერთობლივი წერილობითი შეთანხმებით. მემორანდუმის მხარეები უფლებამოსილნი არიან, მოითხოვონ მემორანდუმის მისადაგება შეცვლილი გარემოებებისადმი.
7.4. წინამდებარე მემორანდუმი შედგენილია ქართულ ენაზე, 3 (სამი) თანაბარი იურიდიული ძალის მქონე ეგზემპლარად, რომელთაგან თითო ეგზემპლარი  გადაეცემა მხარეებს.
7.5. დანართი N1 წარმოადგენს ამ მემორანდუმის განუყოფელ ნაწილს.

მუხლი 8. მხარეთა რეკვიზიტები


სსიპ-ჯანმრთელობის ეროვნული 
                 სააგენტო                                                                                                      ________________________                 
ქ. თბილისი, აკ. წერეთლის გამზ. N144,                                                                         თამარ მელიქიძე
ს/კ : 200294519                                                                                                                სააგენტოს დირექტორი                                               
                                                                                                                                       
 

 საქართველოს ოკუპირებული ტერიტორიებიდან 
დევნილთა, შრომის, ჯანმრთელობისა                                                                     _______________________                                  
და სოციალური დაცვის სამინისტრო                                                                           მიხეილ ჯანიაშვილი
ქ. თბილისი, აკ. წერეთლის გამზ. N144                                                             სამინისტროს ინფორმაციული                                                
 ს/კ : 211333957                                                                                                  ტექნოლოგიების დეპარტამენტის
                                                                                                                                                     უფროსი                                           
                                                                                                                        
             

  სსიპ-განათლების  მართვის 
   საინფორმაციო სისტემა                                                                                            ________________________                                                                                                             
	მის.: თბილისი, ფანჯიკიძის ქ. N1ა                                                                                 დიმიტრი ბერიძე 
ტელ.: +322 200 220; ს/კ 205300048                                                             
                                                                                                                         სისტემის უფროსი

